
其一

逍遙遊春宮　　容與綠池阿

白蘋開素葉　　朱草茂丹花

微風搖茝若　　層波動芰荷

榮彩曜中林　　流馨入綺羅

王孫遊不歸　　修路邈以遐

誰與翫遺芳　　佇立獨咨嗟

其二

荏苒日月運　　寒暑忽流易

同好遊不存　　苕苕遠離析

房櫳自來風　　戶庭無行跡

蒹葭生牀下　　蛛蝥網四壁

懷思豈不隆　　感物重鬱積

游雁比翼翔　　歸鴻知接翮

來哉彼君子　　無然徒自隔

此作品在全世界都属于公有领域，因为作者逝世已经超过100年，且作品于1931年1月1日

之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


